
谓魏王
谓魏王曰：秦与戎翟同俗，有□□〈（一四七）〉〔之〕心，贪戾好利，无亲，不试（识）礼义德行。笱（茍）有利焉，不顾亲戚弟兄，若禽守（兽）耳。此天下之所试（识）也。非□□〈（一四八）〉厚积德也。故大（太）后母也，而以忧死。穰侯咎（舅）也，攻莫多焉，而谅（竟）逐之。两弟无罪而再捝（夺）之国。此于〔亲〕〈（一四九）〉戚若此而兄（况）仇雠之国乎。今王与秦共伐韩而近秦患，臣甚惑之。而王弗试（识），则不明。群臣莫以□〈（一五〇）〉则不忠。今韩氏以一女子奉一弱主，内有大[上乱下皿]（乱），外支秦魏之兵，王以为不亡乎。韩亡，秦有〔郑〕〈（一五一）〉地，与大粱（梁）僯（邻），王以为安乎。王欲得故地而今负强秦之祸，王以为利乎。秦非无事之国也，韩亡之后，〈（一五二）〉必将更事，更事必就易与利，就易与利，必不伐楚与赵矣。是何也，夫〔越山与河，绝〕韩上党而攻强赵，〈（一五三）〉氏（是）复阏与之事也，秦必弗为也。若道河内，倍邺、朝歌，绝漳、铺（滏）〈若缺五六字〉邯郸之鄗（郊），氏（是）知伯之〈（一五四）〉过（祸）也，秦有（又）不敢。伐楚，道涉谷，行三千里而攻冥[上丘下月]（厄）之塞，所行甚远，所攻甚难，秦有（又）弗为也。若道河〈（一五五）〉外，倍大粱（梁），右蔡、召，与楚兵决于陈鄗（郊），秦有（又）不敢。故曰：秦必不伐楚与赵矣。有（又）不攻燕与齐矣。韩亡之后，〈（一五六）〉兵出之日，非魏无攻已。秦固有坏（怀）、茅、刑（邢）丘，城垝津以临河内，河内共墓必危。有郑地，得垣[左土右(癃-疒+广)]（雍），决荧泽，大粱（梁）〈（一五七）〉必亡。王之使者大过而恶安令是（氏）于秦，秦之欲许久矣。秦有叶、昆阳，与舞阳邻，听使者之恶，随（堕）安陵是（氏）而亡〈（一五八）〉之。缭舞阳之北以东临许，南国必危。国先害已。夫增（憎）韩，不爱安陵氏，可也。夫不患秦，不爱南国，非也。异日者，秦〈（一五九）〉在河西，晋国去粱（梁）千里，有河山以阑之，有周韩而间之。从林军以至于今，秦七攻魏，五入囿中，櫋（边）城尽拔，支台〈（一六〇）〉随（堕），垂都然（燃），林木伐，麋鹿尽，而国续以围。有（又）长殴（驱）粱（梁）北，东至虖（乎）陶卫之〔郊，北至乎〕监。所亡秦者，山南、山北、河〈（一六一）〉外，河内，大县数十，名都数百。秦乃在河西，晋国去粱（梁）千里而过（祸）若是矣。〔又况于使〕秦无韩，有郑地，无〔河〕〈（一六二）〉山而阑之，无周韩而间之，去粱（梁）百里，〔祸〕必百此矣。异日者，从〔纵〕之不〔成〕也，〔楚〕魏疑而韩不〔可得也〕。〈（一六三）〉今韩受兵三年，秦挠以讲，识亡不听。投质于赵，请为天〔下雁〕行顿〔刃〕，□□□疾□。〔皆〕识秦□□〔无〕〈（一六四）〉躬（穷）也，非尽亡天下之兵而臣海内，必不休。是故臣愿以从事王，王□□□□□[亻医]韩之质，以存韩而〈（一六五）〉求故地，韩必效之。此士民不劳而故地尽反矣。亓（其）功多于与秦共伐韩，〔而〕必无与强秦邻之祸。〈（一六六）〉夫存韩安魏而利天下，此亦王之大时已。通韩上党于共宁，使道安成之□，出入赋之，是魏重质〈（一六七）〉韩以亓（其）上党也。合有亓（其）赋，足以富国，韩必德魏、重魏、畏魏，韩必不敢反魏，是韩，魏之县也。魏〈（一六八）〉得韩以为县，以��〈卫〉大粱（梁），河北必安矣。今不存韩，贰（二）周安陵必貤（弛），楚赵大破，燕齐甚卑，天下西舟而驰〈（一六九）〉秦，而入朝为臣不久矣。‧八百五十八

